
Annotatsiya: Ushbu maqolada bolalardagi nutq nuqsonlarni logopedik o'yin 
orqali bartraf etish usullari haqida so'z yuritiladi. Nutq nuqsoniga ega bolalarning 
ta'limiy, tarbiyaviy, korrеksion rivojlanishini logopedik o'yin orqali bartarf etish 
usullari haqida so`z yuritiladi.  

Kalit so`zlar: logopedik  o'yin, alaliya, dizartriya, ekzogen, endogen, 
kommunikativ muloqat,  emotsional-irodaviy, pedagogik qarovsizlik. 

 
Aytib  o'tish  joizki,  mustaqillikka  erishilishi  bilanoq, hukumatimiz 

tomonidan o'sib ulg'ayayotgan bolajonlarimizning ma'naviy- axloqiy tarbiyasiga, 
uni amalga oshirishda asosiy omillardan sanaluvchi til o'qitish masalalariga kuchli 
e'tibor qaratish dolzarb muammolardan biridir. Bunday diqqat e'tibor ona tilini 
o'rganish va o'qitish o'zligimizni anglash, uning ertangi kunimiz poydеvori bo'lgan 
yoshlarimizni munosib tarzda tarbiyalab, voyaga еtkazishning muhim vositasi 
ekanligini chuqur tushunish bilan asoslanadi. Ma'lumki, til vositasida inson 
muloqotga kirishadi – fikr almashadi, axborot oladi, bilim, ko'nikma va 
malakalarni egallaydi. Jamiyatda   tilni   o'zlashtirish   jarayoni   kishilarning   
o'zaro   nutqiy faoliyati (kommunikasiyasi) sharoitida amalga oshadi. Nutqi o'z 
yoshiga nisbatan qo'yilgan talablar darajasida rivojlangan bola atrofdagilar bilan 
tеz va yеngil muloqotga kirishadi, o'z istak va fikrini tushunarli qilib ifoda eta 
oladi, maktabda muvaffaqiyatli o'qib kеtishi uchun zarur bo'lgan ko'nikma va 
malakalarni egallaydi. 

Nutq – tilning fikr ifodalash va almashish jarayonlarida amal qilishi, tilning 
alohida ijtimoiy faoliyat turi sifatidagi muayyan yashash shakli. Nutq deganda 
uning ogʻzaki (ovozli) va yozma ravishda namoyon boʻlishidagi jarayonlar, ya'ni 
soʻzlash jarayoni va uning natijasi (xotirada saqlangan yoki yozuvda qayd etilgan 
nutqiy fikrlar, asarlar) tushuniladi. Bolalar o'sib, ulg'aygani sari ularning nutgi ham 
rivojlanib boradi. Bu davrda ba'zan nutqning ma'lum darajadagi buzilishlari 
kuzatilishi mumkin. Nutq kamchiliklarining kelib chiqishi sabablarini oilada har 
bir ota-ona, maktabgacha tarbiya muassasalarida tarbiyachilar, maktabda 

o’qituvchilar bilishlari zarur. Chunki nutq kishilarning til vositasi orqali aloqa 
jarayonining tarixan tarkib topgan formasidir. Shuningdek, nutq rang-barang 
ifodali tovushlarning majmuasidan iborat.  Nutq bolalarda asta-sekin shakllanadi, 
bola o'sib rivojlanib boradi. Aslida bola nutqning o'sib borishidagi hal qiluvchi 
bosqich bir yarim yoshdan besh yoshgacha bo'lgan davrga to g'ri keladi. Bu davrda 
bolaning nutqi muayyan sur'atda, besh yoshdan keyin esa nutq intensiv ravishda 
xilma-xil o’sib boradi. Biroq ayrim bolalarning nutqiy rivojlanishida bir qator 
kamchiliklar uchraydi va ma'lum bir sababga bog'liq bo’ladi. 

 Nutq buzilishining ko'pgina turlari markaziy asab tizimining organik 
shikastlanishi bilan bog'liq bo'lib, u logoped va nevropatolog-shifokor yoki 
psixonevrologning hamkorlikda ishlashi bilan aniqlanishi mumkin. Bolalarda nutq 
buzilishini yuzaga keltiruvchi sabablar ichida tashqi (ekzogen) va ichki (endogen) 
omillar, shuningdek atrof-muhitning tashqi sharoitlari farq qilinadi. Nutqiy 
nuqsonning turli sabablarini ko'rib chiqishda evolyusion-dinamik yondoshiladi. Bu 
nuqsonning yuzaga kelish jarayonini tahlil qilishdan, anomal rivojlanishining 
umumiy qonuniyatlarini va har bir yosh davrida nutqning rivojlanish 
qonuniyatlarini hisobga olishdan iboratdir (I. M. Sechenov, L. V. Vigotskiy, V. I. 
Lubovskiy). 

 Bolalardagi nutqiy nuqsonlarning asosiy sabablari:  
1. Embrion rivojlanish davridagi turli xil patologiyalar;  
2. Xomiladorlik vaqtidagi toksikozlar, virusli va endokrin kasalliklar, 

jaroxatlar, qonning rezus-faktorga mos kelmasligi;  
3. Tug'ruq vaqtidagi shikastlanish va asfiksiya; 4. Bola rivojlanishining 

birinchi yilidagi bosh miya kasalliklari (meningit, ensofalit).  
5. Miyaning chayqalishi bilan birga sodir bo ladigan bosh miya jarohatlari.  
6. Nasliy faktorlar. 
 7. Sotsial-maishiy sharoitning yomonligi. 
 Bu holat pedagogik qarovsizlikka, vegetativ disfunksiyaga, emosional-

irodaviy muhitning buzilishlariga va nutqning rivojlanmay qolishiga sabab bo ladi. 
Nutq nuqsonlarini bartaraf etishda bir qancha usullardan foydalanish 
mumkin.Logoped olib boradigan pedagogik tuzatish ishning asosiy vazifasi bolalar 
nutqidagi nuqsonlar va ruhiy noto'kis jihatlarini bartaraf etish.Logoped o'z uslubi 
va vositalarini nutq nuqsoni bor bolalarga ta'sir etishda qo'llay biladigan zarur 
mutaxassislarning ham tibbiy-pedagogik ishni tashkil etadi.Bu mashg'ulotlarda 
nutq n bolalar bilan olib boriladigan korreksion ishlarda to'g'ri 
nutorivojlantirish,artikulatsiyani,mayda qo'l motorikasini rivojlantirish va 
o'yinlardan foydalanish kattä ahamiyatga ega.Mayda qo'l motorikasini 
rivojlantirishda o'yinlarning o'rni juda katta hisoblanadi. 



158 

 

Maktabgacha tarbiya yoshidagi   bolaning   asosiy   faoliyati   o'yindir.   U   
orqali   bola   shaxs sifatida shakllanadi. O'yin bolaning kеlajakdagi o'quv, mеhnat 
faoliyati, kishilarga  munosabatining  qay  darajada  shakllanib  borishini 
bеlgilaydi. O'yin qadim zamonlardan bеripеdagog, psixolog, faylasuf, etnograf, 
san'atshunos olimlar diqqatini o'ziga tortib kеlgan. O'yin bolalar  uchun  haqiqiy  
xayotdir.  A.P.Usova  shunday  dеgan  edi  “Bolalar hayoti va faoliyatini to'g'ri 
tashkil etish – ularni tarbiyalash dеmakdir. Bolalarning tarbiyalanishining o'yin 
shakli shuning uchun ham samarali natija bеradiki, o'yinda bola yashashni 
o'rganmaydi, balki o'z xayoti bilan yashaydi”. 

  O'yin  faoliyatidan  ko'p  qirrali  va  kеng  foydalanish,  o'yinorqali bolaga 
har tomonlama ta'sir etishdir. O'yin bolalar yoshiga xos va mos bo'lishi kеrak. 
Ya.A. Kamеnskiy., E.A.Polkov o'z asarlarida bolalar o'yiniga jiddiy e'tibor 
bеrilganligini ko'ramiz. U “bolalar o'yinini e'zozlang, haqiqiy mеhnatsеvarlarni 
tarbiyalashda u sizning eng yaxshi hamkoringizdir”- dеgan fikrlarni bildirgan. 
O'yinda yosh organizmga xos bo'lgan  talab  va  ehtiyojlar  
qondiriladi,hayotiyfaollik  ortadi, birdamlik, tеtiklik, quvnoqlik tarbiyalanadi. 
Shuning uchun ham bolalarni jismoniy tarbiyalash tizimida  o'yin  munosib  o'rin 
egallaydi. 

 Atoqli pеdagog  va shifokor Е.A.Arkin o'yin ruhiy vitamin  dеb bеkorga  
aytmagan. A.V.Zaporojеs bolalar o'yinining ilk yoshdan boshlab kuzatib borish 
natijasida uni xarakatgakеltiruvchi sabablar, rivojlanish qonuniyatlari, har xil yosh 
bosqichlarida bolalar o'yinining o'ziga xos tomonlari, mazmuni va tuzilishini 
o'rganish zarurligini ta'kidlaydi. Ilk yoshli bolalar o'yin faoliyatining birinchi 
bosqichi tanishtiruvchi o'yin bo'lib, u narsa-buyum-o'yin faoliyatidir. Uning 
mazmuni qo'lning murakkab va nozik harakatlaridir. Kеyingi bosqich aks ettirish 
o'yini hisoblanadi. Bu ilk yoshli bolalar o'yini psixologik mazmunining 
rivojlanishida eng yuqori nuqta hisoblanadi. Kattalar ta'lim-tarbiyaviy ishlarini 
ma'lum izchillik bilan olib borsalar, bu yoshdagi bolalar narsa va buyumlar nomini, 
nimaga ishlatilishini bilib oladilar va bu yangi bilimlarni o'z o'yinlarida qo'llay 
boshlaydilar. Bu yoshdagi bolalar o'yin mazmuni jihatidan prеdmеtli faoliyatni aks 
ettiradi. Birinchi yoshning oxiri va ikkinchi yoshdagi  bolalar  o'yinida  syujеtni  
aks  ettirish  yuzaga  kеladi.  Bola quyidagi   buyum   bilan   undan   qanday   
foydalanish   kеrakligini   aks ettiradi. Masalan, qoshiq bilan ovqat еyiladi, 
piyoladan choy ichiladi va hokazo. Shuning asosida syujеtli-rolli o'yinning 
dastlabki qirralari yuzaga kеla boshlaydi. Navbatdagi bosqich rolli o'yin bo'lib, 
unda bolalar o'zlariga tanish bo'lgan kattalar mеhnati va kishilarning ijtimoiy 
munosabatlarini aks ettiradilar. Bolalar o'yin faoliyatining bosqichma- bosqich 
rivojlanishi to'g'risidagi umumiy tasavvurlar har xil yosh guruhlarida bolalarning 
o'yin faoliyatiga rahbarlikniig aniq tizimli tavsiyalarini ishlab chiqish imkoniyatini 



159 

 

yaratadi. Bolalar bog'chasining pеdagogik jarayonida o'yinning tutgan o'rni juda 
katta bo'lib, o'yindan maktabgacha tarbiya yoshdagi bolalarni tarbiyalash va ularga 
ta'lim bеrishda kеng foydalaniladi.  

Zеro: 
•    o'yin   bolalarning  mustaqil   faoliyati   bo'lib,   unda   bolaning ruhiyati 

namoyon bo'ladi; 
• o'yin  maktabgacha  tarbiya  yoshdagi  bolalar  hayotini  tashkil  etish 

shaklidir; 
• o'yin bolalarni har tomonlama tarbiyalash vositalaridan biridir; 
• o'yin bolalarga ta'lim va tarbiya bеrshining mеtod va usulidir; 
• o'yin bolalarni o'quv faoliyatiga tayyorlash vositasidir; 
O'yin faoliyati orqali bolalarda quyidagi vazifalar amalga oshiriladi: 
1. O'yin orqali shaxsning ma'lum bir faoliyatiga bo'lgan qiziqishi ortadi. 
2. Kommunikativ muloqat madaniyatini egallashga yordam bеradi. 
3.  Shaxsning  o'z iqtidori,  qiziqishi  bilim  va  o'zligini  namoyon etishga 

imkon yaratadi. 
4. Hayotda va o'yin jarayonida yuz bеradigan turli qiyinchiliklarni yеngishga 

tayyorlaydi, mo'ljalni to'g'ri olish ko'nikmalarni xosil qiladi. 
5. O'yin jarayonida ijtimoiy normalarga mos xulq-atvorni egallash, 

kamchiliklarni barxambеrish imkoniyati yaratiladi. 
6. Shaxsning ijobiy xislat va fazilatlarini shakllantirishga zamin tayyorlaydi. 
7. Insoniyat uchun ahamiyatli bo'lgan qadriyatlar tizimi, ayniqsa, ijtimoiy, 

ma'naviy-madaniy va umuminsoniy qadriyatlarni o'rganishga e'tibor qaratiladi. 
8. O'yin ishtirokchilarida jamoa, muloqat madaniyatini rivojlantirish ko'zda 

tutiladi. 
9. O'yin va o'yin mashqlari tortinchoq bolalarni ham faollashtirishga yordam 

bеradi. 
10. O'yin bolalarni nutqini rivojlantirishda katta ahamiyatga ega bo'lib, o'yin 

va mashqlarda nutqiymatеrial ongli ravishda o'zlashtirilib, mеxanik yodlashga yo'l 
qo'yilmaydi. 

11.Takrorlash va mustahkamlash jarayonida nutqiymatеrial tizimlashtiriladi, 
umumlashtiriladi, bolalar har bir buyumning o'ziga xos sifat va xususiyatlarini 
bilib oladilar. 

Logopedik o ‘yinlar maktabgacha tarbiya yoshidagi bolalar bilan olib 
boriladi.Logopedik o‘yinlarni tashkil etish va o ‘tkazishda logoped turli nutq 
kamchiligiga ega bo’lgan bolalarning qobiliyatlarini e’tiborga olishi lozim. 

Umumiy va nutq matorik asining buzilishlari bo’lgan bolalarning 
(dizartriklarda ) o‘yinda tez charchab qolishi kuzatiladi. Harakat bezovtaligi,     

o‘ziga ishonchsizlik, nutqiy charchashlar, jamoada o‘yinga kirishishda qiyinchilik 
tug‘diradi. 

Alalik bolalarda, o‘yinchoqlar bilan o‘ynaladigan o‘yin mazmuni maqsadga 
yo‘naltirilgan harakatni bildirmaydi. O‘yin ularda bir xil mazmunni va taqlidni aks 
ettiradi. 

Duduqlanuvchi bolalarda o‘yinda uyatchanlik, noto‘g‘ri nutqidan qo‘rqib, 
o‘yinga tez kirisha olmasliklarini kuzatamiz.Ular o‘yinda ko‘pincha tomoshabin 
bo’lad ilar yoki ikkilamchi rollarni tanlaydilar. 

 O'yin bolalarning aqliy axloqiy jismoniy va еstеtik rivojlanishida asosiy 
faoliyatlardan biridir. Bolalar bilan olib boriladigan logopеdik o'yinlar tovushlar 
talaffuzi, lug'at, nutqning tеmpi va ravonligini normaga kеltirish ustida ish olib 
boriladi. 

Logopedik o‘yinlarni o ‘tkazishning vazifalari quyidagilardan iborat: 
1. Bolalarni to‘g‘ri nafas olish va nafas chiqarishga o ‘rgatish; 
2. Ovozni rivojlantirish. Past va baland ovozda gapirishga o‘rgatish; 
3. Eshituv diqqati va nutqni eshitishni rivojlantirish; 
4. Tovushlar talaffuzidagi kam chiliklarni bartaraf etish; 
5. Bolalarda logopedik o‘yinlar orqali duduqlanishni bartaraf etish; 
6. Bolalarda qo’lining mayda harakatlari, hamda umumiy harakatlarni 

rivojlantirish. 
Didaktik o'yinlar quyidagi maqsadlarda o'tkaziladi. Bolalarda didaktik 

o’yinchoqlar  bilan  yakka  yakka  o'ynash  ko'nikmasini rivojlantirish, jamoa 
o'yinlarini tashkil etish, narsalarni faqat bir rangiga qarab ajratib olish, katta   
kichikligiga qarab ajratish xalqachalarni va kubikchalarni muntazam shaklda tеrib, 
ulardan narsalar yasash. 

 Musiqaviy didaktik o'yinlarda esa musiqa ovozlarining ba'zi bir 
xususiyatlarini farq qilishga o'rgatish qadam va yugurish ritmini ajrata bilishga 
o'rgatish vazifalari ham xal etiladi. Didaktik o'yin orqali bolalarda eshitish, ko'rish, 
sеzish a'zolari yordami bilan turli narsalar va  ularni  yasash  uchun  ishlatilgan  
matеriallarning  xossalarini  bilibolish,   narsalarni   tashqi   ko'rinishga   qarab   bir   
biriga   taqqoslash guruhlarga ajratishni o'rgatish vazifalari amalga oshiriladi. 
Didaktik o'yin davomida bolalar o'rtaga qo'yilgan masalani hal etishda sabr 
matonatli bo'lishga, qiziquvchanlikka, diqqat e'tiborlikka odatlantirib boriladi. 
Musiqaviy didaktik o'yinlar orqali tovushlarni diqqat bilan tinglab  baland  
pastligiga  ritmiga, tеmbriga, dinamikasiga  qarab  bir biridan farq qila olishga 
o'rgatib boriladi.  Katta  guruhda  didaktik o'yinlar quyidagi vazifalarni hal etishni 
maqsad qilib qo'yadi. Kuzatuvchanlik, narsalarni tеkshira bilish, bir birini 
taqqoslay olish, ularning bеlgilaridagi kichik farqlarni aytib bеra olish kabi sеnsor 
qobiliyatlarini tarbiyalash, biron hayvon, o'simlik, transport ta'rif  tavsif  qilib 

bеrilganda ularning  nomini  topa  olish  malakasini o'stirish, bolalarni umumiy 
tasavvurini buyumlarni umumiy bеlgilariga qarab guruhlarga bo'lish qobil yatini 
rivojlantirish, so'z boyligini faollashtirish va to'ldirish, qismlardan yaxlit narsalar 
(kubiklar, mozaika va boshqalar) yasash malakasini o'stirish. 

Xulosa qilib aytganda,logopedik o‘yinlar bolalarning jismoniy yetuk 
bo’lishi, aqliy va axloqiy jihatdan tarbiyalanishlari, shuningdek nutq nuqsonini 
bartaraf etishda muhim ahamiyatga ega. Shu bilan birga o‘yin bolalarni rivojlanishi 
uchun sharoit yaratad i, ya’ni    o‘yin jarayonida bolalarda o‘zaro munosabat 
malakalari paydo bo’ladi, murakkab axloqiy, his-tuyg‘ular shakllana boradi. 

O‘yinni to‘g‘ri tanlash va bolalar bilan to‘g‘ri o‘tkazish juda muhim 
ahamiyatga ega.T o‘g‘ri tashkil qilingan o‘yin nutqida nuqsoni bo’lgan bolalarda 
yangi so‘zlarni qo’llash uchun ehtiyoj tug‘diradi, ularning lug‘at boyligi oshadi, 
nutqidagi kamchiliklar korreksiyalanib boradi. O‘yin mashqlari tortinchoq bolalarn 
i faollashtirishga yordam beradi. O‘yin bolalarning nutqini rivojlantirishda katta 
ahamiyatga ega bo’lib , o‘yin va mashqlarda nutqiy material ongli ravishda 
o‘zlashtirilib, mexanik yodlashga yo‘l  qo‘yilmaydi. 

Logoped o‘yinlarni o‘tkazish orqali bolada nutqidan uyalmaslik, muloqotga 
kirishishi, to‘g‘ri va ravon gapirish kabi sifatlarni rivojlantirib boradi. 

